
WIKA ANG SALAMIN

ni: GLADYS AMOR M. EMAN

Sa bawat salitang binitiwan,
Kaluluwa'y nasisilayan,
Isang salamin ng damdamin,

Wikang tapat, walang lihim.

Sa bawat titik at tugma,
Likas na pag-ibig ay nagliliyab,
Saksi sa kasaysayang taglay,

Wikang mahal, di mapapantayan.

Sa kanyang sinasambit,
Kulay ng buhay ay pumipintig,
Pait, saya, lungkot, at galak,

Sa wika, lahat ay sumasak.

Sa bawat taludtod na buo,
Ang pagkatao'y lumilitaw,
Wikang salamin ng puso,

Nagbibigay-hugis sa pangarap at pangako.

Sa bawat hininga't salita,
Kaluluwa'y muling nabubuhay,
Sa wika, ang pag-asa'y nagiging totoo,

Isang salamin ng ating pagkakaisa at pag-irog.

Kaya't wika'y mahalin at ingatan,
Salamin ng lahi, pagkakakilanlan,
Dahil sa bawat salitang binibigkas,

Kaluluwa ng bayan ay bumabakas.

